
ᑐᓴᕐᑎᓯᒍᑎᐅᑦᓴᐅᑎᒋᒋᐊᓕᒃ 
 
 

ᐅᖓᕙ ᑐᓚᑦᑕᕕᒃ ᐋᓐᓂᐊᕕᖓ ᐃᕐᓂᓱᕐᓰᔨᑦᑖᑐᖅ ᓯᕗᓪᓕᐸᐅᑦᓱᓂ ᐃᓄᑐᐃᓐᓇᒥᒃ 

 
ᑰᑦᔪᐊᖅ,  ᓯᑉᑎᒻᐱᕆ 3, 2020 – ᐅᐱᒍᓱᑦᔨᒪᕆᑦᓱᑎᑦ ᓄᓇᕕᒻᒥ ᐃᓗᓯᓕᕆᓂᕐᒧᑦ 
ᑲᑎᒪᔩᑦ ᑐᓴᕐᑎᓯᕗᑦ ᓯᕗᓪᓕᐹᑦᓯᐊᒥᒃ ᐃᓄᒻᒥᒃ ᐅᖓᕙᒥ ᐱᔭᕆᒍᓯᕐᓂᖃᓚᐅᕐᒪᑦ 
ᐃᕐᓂᓱᑦᓯᔨᐅᓂᕐᒧᑦ ᐃᓕᓐᓂᐊᑕᐅᓲᒥᒃ. ᒥᓯᔅ ᒥᐊᕆᓕᓐ ᒥᓱ ᑰᑦᔪᐊᒥᒃ ᐱᔭᕆᑦᓯᐊᓂᕐᒪᑦ 
ᐃᓕᓐᓂᐊᑕᒥᓂᒃ ᐃᓕᑕᕆᔭᐅᒍᑎᖃᓕᕐᓱᓂᓗ ᐃᕐᓂᓱᑦᓯᔨᐅᓂᕐᒧᑦ. ᒥᓯᔅ ᒥᓱ 
ᐱᔭᕆᕐᑕᐅᓂᖃᕐᓂᖁᖅ ᔪᓓ 4, 2020ᒥ ᐃᓅᓕᑦᓯᕕᒻᒥ ᐃᕐᓂᓱᑦᓯᔨᐅᓂᕐᒧᑦ 
ᐃᓕᓐᓂᐊᑕᐅᒍᑎᒋᓱᖏᓐᓂᑦ ᐃᑲᔪᕐᓯᔭᐅᑦᓱᓂ ᑯᐯᒃᒥ ᐃᕐᓂᓱᑦᓯᔩᑦ ᑲᑐᑦᔨᖃᑎᒌᓐᓂᖓᓄᑦ 
ᐱᒍᑦᔨᕕᖓᓄᓗ ᐃᓄᐃᑦ ᐱᒻᒪᕆᖁᑎᖏᑦ ᐱᐅᓯᕆᓲᖏᓐᓂᓗ ᐱᒍᑦᔨᕕᖓᓄᑦ ᓄᓇᕕᒻᒥ 
ᐃᓗᓯᓕᕆᓂᕐᒧᑦ ᑲᑎᒪᔨᒃᑯᓂ. 
 
ᓄᓇᕕᒻᒥ ᐃᕐᓂᓱᕐᓰᓂᖅ ᐱᒋᐊᓚᐅᕐᓯᒪᔪᖅ 1986-ᖑᑎᓪᓗᒍ ᐳᕕᕐᓂᑑᑉ ᓄᓇᓕᖓᓂᑦ, 
ᑌᒪ ᐃᓄᒃᔪᐊᓂᑦ 2001-ᖑᑎᓪᓗᒍ ᐊᒻᒪᓗ ᓴᓪᓗᓂᑦ 2004-ᖑᑎᓪᓗᒍ. ᐅᓪᓗᒥ 
ᓄᓇᕕᒻᒥ ᐃᕐᓂᓱᕐᓰᔩᑦ ᐃᓄᑐᐃᓐᓀᑦ 15-ᖑᓕᕐᑐᑦ, ᐃᓚᒋᔭᐅᑎᓐᓇᒋᑦ 
ᐃᓄᒻᒪᕆᐅᓕᕐᓂᒥᓄᑦ ᓄᕐᖃᓯᒪᔪᑦ.  
 
“ᐅᖓᕙ ᑐᓚᑦᑕᕕᒃ ᓇᓗᓀᕐᓯᕗᖅ ᒥᐊᔨᓚᓐ ᒥᐊᓲᑉ ᐱᔭᕇᒍᓯᕐᓂᖓᓂᑦ ᐃᕐᓂᓱᕐᓰᔨᐅᓂᕐᒧᑦ 
ᐃᓕᓐᓂᐊᓂᖓᓂᑦ. ᓯᕗᓪᓕᐸᐅᑦᓱᓂ ᐃᓄᑐᐃᓐᓇᐅᓱᓂ ᐃᕐᓂᓱᕐᓰᔨᖕᖑᑐᖅ ᐅᖓᕙᒥᑦ. 
ᐅᐱᒍᓱᒻᒪᕆᑉᐳᒍᑦ ᒥᐊᔨᓚᓐᒥᒃ. ᓇᑯᕐᒦᓱᑕᓗ ᐱᓇᓱᐊᖃᑎᐅᖃᑦᑕᓚᐅᕐᑐᑦ ᐃᑲᔪᕐᓯᓱᑎᓗ 
ᒥᐊᔨᓚᓐ ᐱᔭᕇᒍᓯᒍᓐᓇᓂᖓᓂᑦ”. ᐅᖃᕐᑐᖅ ᓕᐊᔨ ᒍᐊᑦ, ᑲᑎᒪᔨᒻᒪᕆᒃ ᐅᖓᕙ 
ᑐᓚᑦᑕᕕᒃ ᐋᓐᓂᐊᕕᖓᓂᑦ. 
 
“ᐅᓪᓗᒥ ᐅᐱᒍᓱᑦᑐᒪᕆᐅᕗᒍᑦ ᒥᐊᔨᓚᓐᒥᒃ ᐱᔭᕇᒍᓯᕐᓂᖓᓄᑦ. ᐊᔪᐃᓐᓇᓱᓂ 
ᐱᓇᓱᐊᕐᑐᒪᕆᐅᖃᑦᑕᓚᐅᕐᑐᖅ ᐃᓕᑕᕆᔭᐅᒍᑎᑖᕐᓂᒧᑦ ᑕᒪᓐᓇl ᐱᔭᕇᒍᓯᕐᓂᖓ 
ᑲᔪᖏᕐᓭᓚᖓᑦᓱᓂ ᐃᑦᔭᕋᑦᓴᓯᐊᖑᓂᒃᑯᑦ ᐊᓯᒥᓄᑦ. ᐃᓄᑐᐃᓐᓇᓂᑦ ᐃᕐᓂᓱᕐᓰᔨᓂᑦ 
ᑭᖕᖒᒪᑦᓯᕗᒍᑦ ᐊᒥᓱᖕᖑᐸᓪᓕᐊᒋᐊᖃᕐᓱᑎᓗ ᐅᖓᕙᒥ ᐊᒻᒪᓗ ᐃᕐᓂᓱᕐᓰᓂᖅ ᐃᓚᒌᓄᑦ 
ᓇᓂᓕᒫᖅ ᐱᐅᔪᒻᒪᕆᐅᓲᖑᒻᒪᑦ ᐅᐱᒍᓱᓪᓗᖓ ᐅᖃᕈᓐᓇᑐᖓ ᐃᓄᑐᐃᓐᓇᒥᒃ 
ᐃᕐᓂᓱᕐᓰᔨᑦᑖᕋᑦᑕ ᐃᑲᔪᕐᑎᐅᖃᑦᑕᓂᐊᓕᕐᑐᒥᒃ ᐊᕐᓇᓂᒃ ᐃᕐᓂᓱᕐᓰᓕᕐᑐᓂᒃᕻ, ᐅᖃᕐᑐᖅ ᒥᓂ 
ᑯᔩᑦ, ᑲᒪᕕᒻᒪᕆᒃ ᓄᓇᕕᒻᒥ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᓂᕐᓄᑦ 
ᑲᒪᔨᖏᓐᓂᑦ. 

ᓄᓇᕕᒻᒥ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᑲᑎᒪᔩᑦ ᓇᐅᓕᒫᓂᑦ ᐱᒍᑦᔨᕕᐅᔪᖅ 
ᓄᐃᑕᐅᓯᒪᑦᓱᓂ 1978-ᖑᑎᓪᓗᒍ ᔦᒥᓯ ᐯ ᑯᐯᓪᓗ ᑕᕐᕋᖓᑕ ᐊᖏᖃᑎᒌᒍᑎᖓᒍᑦ. 
ᐊᐅᓚᑦᓯᕕᓕᒃ ᑯᐯᓕᒫᑲᓴᐅᑉ ᓄᓇᖓᓂ 55 ᖁᓛᓃᑦᑐᒥᒃ ᐃᓗᓯᓕᕆᓂᕐᒥᒃ 
ᐃᓄᓕᕆᓂᕐᒥᓗ ᐱᒍᑦᔨᓂᕐᓄᑦ 14-ᓂᑦ ᓄᓇᓕᓐᓂᑦ. 

ᓴᕐᕿᑎᑦᓯᔪᖅ: ᓄᓇᕕᒻᒥ ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᐱᒍᑦᔨᓂᕐᓄᑦ 
ᑲᑎᒪᔩᑦ 

ᖃᐅᔨᒋᐊᕐᕕᐅᒍᓐᓇᑐᖅ: ᒫᑭ ᐳᑐᓕᒃ 

 ᑐᓴᐅᒪᖃᑎᒌᑦᑎᓯᓂᕐᒥᒃ ᑐᑭᒧᐊᑦᑎᓯᔨᒋᔭᐅᓚᐅᕐᑐᑐᖅ, ᓄᓇᕕᒻᒥ 
ᐃᓗᓯᓕᕆᓂᕐᒥᒃ ᐃᓄᓕᕆᓂᕐᒥᓗ ᑲᑎᒪᔩᑦ 

 ᐅᖄᓚᐅᑎᖓᑕ ᑭᓯᑦᓯᒍᑎᖓ.: 514-602-0086 

      
 

 

 


